
Каналан Сӧветӧн                                            2023 вося косму тӧлысь 19 лунӧ

1 статья. Пыртны «Му йитӧдъяс юкӧнын ӧткымын юалӧм ладмӧдӧм

йылысь» Коми Республикаса Оланпасӧ (Коми Республикаса канму власьт

органъяслӧн индӧд-тшӧктӧмъяс, 2006, 2  №, 4210 ст.; 4 №, 4368 ст.; 2007,

12 №, 5269 ст.; 2008, 2 №, 10 ст.; 4 №, 127 ст.; 11 №, 617 ст.; 2010, 24 №,

580 ст.;  2011,  14 №, 350 ст.;  37 №, 976 ст.;  2012,  34 №, 786 ст.;  51 №,

1159 ст.; 2013, 17 №, 353 ст.; 2014, 13 №, 209 ст.; 2015, 4 №, 30 ст.; 11 №,

132 ст.;  2016, 4 №, 49 ст.;  18 №, 250 ст.;  2017, 4 №, 65 ст.;  2018, 7 №,

118 ст.; 14 №, 246 ст.; 2019, 5 №, 60 ст.; 15 №, 210 ст.; 2020, 7 №, 80 ст.;

10 №, 145 ст.; 2021, 10 №, 195 ст.; 22 №, 402 ст.; 2022, 9 №, 119 ст.; 120 ст.)

татшӧм вежсьӧмъяс:

1. 3 статьяса 1 юкӧнӧ содтыны татшӧм сюрӧса 87 пункт:

«87)  Коми  Республикаын  муниципальнӧй  юкӧнъяс  индӧм,  кӧні

меститчӧны канму либӧ  муниципальнӧй эмбурӧ  пырысь  му участокъяс,

кутшӧмъяс  серти  2026  вося  тӧвшӧр  тӧлысь  1  лунӧдз  канму  либӧ

муниципальнӧй эмбурӧ пырысь му участокъяс вузалӧм серти либӧ татшӧм

участокъяс  кӧртымалан  сёрнитчӧмъяс  кырымалан  инӧд  вылӧ

аукционъяссӧ  Россия  Федерацияса  му  кодекслӧн  3918 статья  серти

электроннӧй  формаын  оз  нуӧдны  сы  вӧсна,  мый  граждана  да  (либӧ)

крестьяна (фермер) овмӧсъяс оз вермыны участвуйтны наын техническӧй



позьтӧмлун  вӧсна  тайӧ  муниципальнӧй  юкӧнъяслӧн  мутасъясын

«Ӧтуввез»  юӧртан  да  телекоммуникация  вез  дорӧ  йитчыны  позянлунсӧ

дзескӧдӧм либӧ сылӧн абутӧмлун вӧсна;».

2. 43 статьяса 1 юкӧнын:

1) 1 пунктса медводдза абзацын «стрӧитан (выльмӧдан), ӧнъяӧдан»

кывъяс киритны;

2) 3 пункт гижны тадзи:

«3) сьӧмкудйысь ӧтдор сьӧм йӧрышыс, кутшӧмӧс инвестор пуктӧ да

(либӧ)  авансируйтӧ,  лоӧ  ӧтувъя  сьӧм  йӧрышысь,  мыйта  колӧ  объект

лӧсьӧдӧм вылӧ, 50 прӧчентысь оз этшаджык.».

3. 51 статьяын:

1) 10 юкӧнса медводдза абзацын «30» лыдпас вежны «20» лыдпасӧн;

2) 11 юкӧнса медводдза абзацын «30» лыдпас вежны «20» лыдпасӧн;

3) 12 юкӧнса медводдза абзацын «30» лыдпас вежны «20» лыдпасӧн.

4. 91 статьяӧ содтыны татшӧм сюрӧса 3 юкӧн:

«3.  Сэк,  кор  гражданинлӧн  абуӧсь  документъяс,  кутшӧмъясӧс

урчитӧма  «Россия  Федерацияса  му  кодекс  уджӧ  пыртӧм  йылысь»

Федеральнӧй  оланпаслӧн  37 статьяса  5  –  7  пунктъясӧн (водзӧ  –

Федеральнӧй оланпас), кутшӧмъяс эскӧдӧны канму либӧ муниципальнӧй

эмбурӧ  пырысь  му  участоклысь  Федеральнӧй  оланпаслӧн  37 статьяса  2

пунктӧн урчитӧм условиеяслы лӧсялӧмсӧ, гражданин татшӧм лӧсялӧмсӧ

эскӧдӧм  могысь  вермӧ  сетны  татшӧм  документъяс  пиысь  ӧтиӧс  либӧ

некымынӧс:

1) документ, кутшӧм эскӧдӧ, мый гражданин стрӧитӧ гараж Россия

Федерацияса кар стрӧитан кодекс уджӧ пыртан лунӧдз;

2)  гаражнӧй  кооперативӧн  сетӧм  документ,  кытчӧ  пырысьӧн  лоӧ

гражданин,  коді  эскӧдӧ  гражданинӧн  Россия  Федерацияса  кар  стрӧитан

кодекс  уджӧ  пыртан  лунӧдз  членскӧй  взносъяс  пыртӧмсӧ  либӧ

гражданинӧн  гаражӧн  вӧдитчӧмсӧ,  кутшӧмӧс  кыпӧдӧма  Россия

Федерацияса кар стрӧитан кодекс уджӧ пыртан лунӧдз;



3) акт либӧ мукӧд документ (членскӧй небӧг, справка), кутшӧмъяс

эскӧдӧны Россия Федерацияса кар стрӧитан кодекс уджӧ пыртан лунӧдз

гаражнӧй кооперативӧ пырысьяс лыдӧ гражданинлысь пырӧмсӧ;

4)  стрӧитан  паспорт  да  (либӧ)  стрӧитӧмӧн  эштӧдӧм  капитальнӧя

стрӧитан  объектсӧ  (гаражсӧ)  примитан акт,  кутшӧмъясӧс  сетӧма  Россия

Федерацияса  кар стрӧитан кодекс уджӧ пыртан лунӧдз оланпастэчаслӧн

корӧмъяс серти, кутшӧмъяс уджалӧны найӧс сетан кадпас вылӧ;

5)  оланпас серти вынсялӧм ёрд актлӧн копия,  кутшӧмӧс эскӧдӧма

ёрдӧн,  кӧні  урчитӧма  сэтшӧмтор,  мый  гаражсӧ  кыпӧдӧма  Россия

Федерацияса кар стрӧитан кодекс уджӧ пыртан лунӧдз;

6) мынтысян корӧмъяс, квитанцияяс да мукӧд документ, кутшӧмъяс

эскӧдӧны  гражданинлысь  мынтысьӧмъяссӧ,  кутшӧмъяс  йитчӧмаӧсь

Россия Федерацияса кар стрӧитан кодекс уджӧ пыртан лунӧдз гаражӧн да

(либӧ) му участокӧн, кӧні сійӧ меститчӧ, вӧдитчӧмкӧд;

7) документ, мый эскӧдӧ Россия Федерацияса кар стрӧитан кодекс

уджӧ  пыртан  лунӧдз  гражданинӧн  гараж  ньӧбӧмысь  сьӧм  сетӧмсӧ

(вуджӧдӧмсӧ).».

5.  92 статьяын  «Россия  Федерацияса  му  кодекс  уджӧ  пыртӧм

йылысь»  Федеральнӧй  оланпаслӧн  (водзӧ  –  Федеральнӧй  оланпас)»

кывъяс вежны «Федеральнӧй оланпаслӧн» кывъясӧн.

2  статья. Тайӧ  Оланпасыс  вынсялӧ  сійӧс  официальнӧя  йӧзӧдан

лунсянь.

Коми  Республикаса  Веськӧдлан  котырлы  лӧсьӧдны  ассьыс

нормативнӧй инӧда актъяссӧ тайӧ Оланпас серти. 

Коми Республикаса Юралысь                      В.В. Уйба



Сыктывкар

2023 вося косму тӧлысь 24 лун

